
Ákvörðun nr. 20/2024  

Þann 8. nóvember 2024 kom nefnd um eftirlit með lögreglu saman til fundar og tók 
eftirfarandi ákvörðun nr. 20/2024. 
 

Málsatvik  
Nefnd um eftirlit með lögreglu barst erindi frá , dags. 27. september 
2022. Í erindinu voru gerðar athugasemdir við meint harðræði við handtöku kvartanda 
aðfaranótt 25. september 2022. Meðfylgjandi erindinu voru ljósmyndir af líkamlegum 
áverkum kvartanda sem hann kvaðst hafa hlotið í umrætt sinn. 
 
Með ákvörðun nefndarinnar nr. 12/2023, dags. 17. mars 2023 taldi nefndin afar óheppilegt að 
ekki væru til staðar upptökur af atvikinu. Með hliðsjón af því hvernig málsatvikum var lýst í 
kvörtun  og þeim takmörkuðu gögnum sem til voru um atvikið taldi nefndin 
óhjákvæmilegt að vísa erindinu til þóknanlegrar meðferðar hjá embætti héraðssaksóknara. 
 
Með bréfi dags. 31. ágúst 2023 tilkynnti embætti héraðssaksóknara nefndinni að með vísan til 
5. mgr. 35. gr. b. lögreglulaga nr. 90/1996 og 7. gr. reglna nr. 222/2017 um nefnd um eftirlit 
með lögreglu að rannsókn málsins, sem varðaði kæru á hendur starfsmönnum lögreglu, hefði 
verið hætt. Þá var athygli nefndarinnar vakin á að hlutaðeigandi lögreglumenn hafi ekki gert 
lögregluskýrslu um atvik sem virðist hafa falið í sér valdbeitingu og handtöku þar sem aðili 
var fluttur á lögreglustöð. 
 
 

Forsendur nefndarinnar  
1.  

Nefnd um eftirlit með lögreglu starfar á grundvelli VII. kafla lögreglulaga nr. 90/1996, sbr. 
breytingar á þeim með lögum nr. 62/2016. Helstu verkefni nefndarinnar, sbr. 1. mgr. 35. gr. a 
í nefndum lögum, eru að taka við kærum á hendur starfsmanni lögreglu fyrir ætlað refsivert 
brot við framkvæmd starfa hans annars vegar og taka við kvörtunum vegna starfsaðferða 
lögreglu eða framkomu starfsmanns lögreglu sem fer með lögregluvald hins vegar. Undir hið 
síðarnefnda falla kvartanir vegna háttsemi eða starfsaðferða sem ekki verða taldar refsiverðar 
en gætu meðal annars leitt til þess að lögreglumaður yrði áminntur í starfi eða æskilegar 
breytingar gerðar á starfsháttum og verklagi. Nefndin skal, sbr. 2. mgr. 35. gr. a, greina hvað 
felst í erindum sem henni berast og koma þeim til meðferðar hjá viðkomandi embætti.  
 
Með vísan til framangreinds fellur það almennt ekki undir valdsvið nefndar um eftirlit með 
lögreglu að endurskoða eða fjalla um almennt mat lögreglu á beitingu úrræða á grundvelli 

senda erindið til þóknanlegrar meðferðar hjá embætti lögreglustjórans á 
höfuðborgarsvæðinu. 

 
 
 

Niðurstaða 
Erindið sent Lögreglustjóranum á höfuðborgarsvæðinu til þóknanlegrar meðferðar. 
 

Reykjavík, 8. nóvember 2024  
  

Skúli Þór Gunnsteinsson  
formaður   

  
Kristín Edwald      Þorbjörg I. Jónsdóttir  

 


